
Har President,
sou wéi d'Chambersreglement et virgesdit, biede mir lech, dés parlamentaresch Fro un d'Madamm
Banneminister an un den Har Minister fir d'Kulte weiderzeleeden.

An engem rezenten Artikel aus dem Luxemburger Wort schwiétzt e Vertrieder vum Syfel
(Syndicat des Fabriques d'Eglise du Luxembourg asbl) eng Rei Mé&ssstann un, déi virun allem
d'Gestioun vun de Kierchen a Kapellen op kommunalem Niveau betreffen.

Deemno geséit den Auteur et als eng Diskriminatioun un, datt eng Gemeng, am Fall wou eng
Konventioun gemaach gétt, net entscheede kann, ob se eng finanziell Entschiedegung freet
oder net, wann d'Kierch eng reliéis Gebailechkeet weiderhin notze wéll. Et war deemno
dowéinst diskriminatoresch, well an deene meeschte Gemengen an der Reegel kee lokale
Verai fir d'Notze vu kommunalen an éffentleche Gebailechkeete bezuele muss. lwwerdeems
wier d'Héicht vun der Zomm, déi gesetzlech mat bis zu 2500 Euro uginn ass,
disproportionéiert, besonnesch bei de Kapellen, déi dacks just eemol d'Joer fir e reliéisen
Zweck genotzt ginn. Des Weidere gétt am Artikel kritiséiert, datt den Banneministére an déi
besote Gemeng d'Méiglechkeet, datt keng Konventioun gemaach gétt, wéi d'Gesetz dat och
erméiglecht an et vum Staatsrot bestédtegt ginn ass, einfach ignoréieren.

Anden Ae vum Auteur féiert dést zu absurde Situatiounen. Hei sief ernimmt, datt z.B. bei enger
Kapell an der Gemeng Konsdref de Leit et onméiglech gemaach gouf, eng reliéis Feier an der
Kapell ofzehalen, esou datt d'Leit sech hu missen niewent dem Grondstéck versammelen. An
den Ae vum Auteur ass dést iwwerdeems och eng rechtlech ganz problematesch Decisioun,
well d'Gesetz iwwert Kierchefabrécke vum 17.1.2018 mat kengem Wuert virgesdit, datt beim
status quo vun der Notzung vun enger Kierch, also ouni Konventioun, hei keng reliéis Handlung
méi daerf stattfannen. Dobai kénnt, datt d'Verweigerung vun der Erlabnes duerch d'Gemeng,
eng Mass an der besoter Kapell ze feieren, eng onrechtméisseg Behénnerung vun der lokaler
chréschtlecher Gemeinschaft ass, fir hire Glawe kénnen auszelben.

An deem Kontext hatte mir folgend Froen un d'Regierung:

1. Gesait d'Regierung et net als diskriminatoresch un, datt d'Kierchefabrécken (resp. de
Kierchefong) am Fall vun enger Konventioun, dozou verflicht kénne ginn, eng finanziell



Entschiedegung un déi jeeweileg Gemeng ze bezuelen, obwuel dést an der Reegel fir
aner lokal kommunal Verainer net virgesinn ass?

Gesait d'Regierung dat net als Agréff an d’Autonomie communale, wann am Circulaire
n°3989 de Gemenge gesot gétt, datt eng Konventioun sech imposéiert, wann eng
Kierch fir reliéis Zwecker genotzt gétt, obwuel dat am Gesetz explizitt just als
Méiglechkeet ugi gétt?

Gesait d'Regierung déi Zomm vu bis zu 2500 Euro, déi d'Gemeng fir d'Notze vun enger
reliéiser Gebailechkeet - och Kapell - am Fall vun enger Konventioun froe muss, net als
disproportionéiert un?

Ass dat Beispill aus der Gemeng Konsdref an den Ae vun der Regierung net eng
onrechtméisseg Behénnerung am Hibléck op d'Auslibe vum Glawen, Persounen den
Zoutrétt zu enger reliéiser Gebailechkeet ze verweigeren, an ass dat net am
Widdersproch zu der internationaler, europdescher an nationaler Gesetzgebung, déi
d'Recht op d'Reliounsfrdiheet an d'Austibung vun enger Relioun garantéieren?

Mat déiwem Respekt,

Fernand Kartheiser Jeff Engelen

